
Suġġett: Segwitu għar-rapporti ta' evalwazzjoni dwar ir-raba' ċiklu ta' evalwazzjonijiet 

reċiproċi applikazzjoni prattika tal-mandat ta' arrest Ewropew u l-proċeduri ta' 
konsenja rilevanti bejn l-Istati Membri
- Rapport mill-Presidenza

1. B'segwitu għall-adozzjoni tal-Azzjoni Konġunta tal-5 ta' Diċembru 1997, ġie stabbilit 

mekkaniżmu sabiex jevalwa l-applikazzjoni u l-implimentazzjoni fuq livell nazzjonali ta' 

impriżi internazzjonali fil-ġlieda kontra l-kriminalità organizzata. Fil-11 ta' Lulju 2005, il-

grupp Multidixxiplinarju dwar il-kriminalità organizzata adotta s-suġġett tar-raba' ċiklu ta' 

evalwazzjonijiet reċiproċi1, jiġifieri "l-applikazzjoni prattika tal-Mandat ta' Arrest Ewropew u 

l-proċeduri ta' konsenja korrispondenti bejn l-Istati Membri".

  
1 9602/05 - Dibattitu ta' orjentazzjoni dwar eżerċizzju propost ta' Evalwazzjoni Reċiproka.

2. Il-proċess ta' evalwazzjoni nnifsu sar minn Marzu 2006 sa April 2009. Wara kull żjara ta' 

evalwazzjoni mill-Istat Membru, ġie abbozzat rapport. Kull rapport ta deskrizzjoni fattwali 

tal-istrutturi organizzattivi rilevanti u l-prattiċi legali tal-Istat Membru evalwat fir-rwol tiegħu 

kemm bħala Stat Membru emittenti kif ukoll bħala dak ta' eżekuzzjoni Fi tmiem ir-raba' ċiklu 

tiegħu, fl-4-5 ta' Ġunju 2009 ġie adottat mill-Kunsill rapport Finali dwar ir-raba' ċiklu ta' 

evalwazzjonijiet reċiproċi b'rakkomandazzjonijiet (minn hawn 'il quddiem imsejjaħ ir-Rapport 

Finali)1. Rakkomandazzjoni Nru 20 tar-Rapport Finali tindika li bi tweġiba għall-ittra mill-

Presidenza, l-Istati Membri jgħaddu lill-Kunsill informazzjoni dwar l-azzjoni u l-miżuri 

meħudin jew li ser jieħdu b'rispons għar-rakkomandazzjonijiet indirizzati lilhom f'dak ir-

rapport kif ukoll fir-rapporti tal-pajjiżi sa nofs l-2011. Ir-rakkomandazzjoni tiddikjara li l-

eżitu imbagħad ikun jista' jgħaddi għand il-Kunsill permezz ta' rapport tal-Presidenza li 

għandu jiġi ppreżentat sa tmiem l-2011 u li jkun fih, fejn adatt,  rakkomandazzjonijiet ta' 

natura ġenerali jew indirizzati lill-Istati Membri speċifiċi.

3. 23 Stat Membru (BE/BG/CZ/DE/DK/EE/ES/ FR/LV/LT/LU/HU/NL/AT/PL/ 

PT/SI/FI/SE/IE/RO/SK/IT) wieġbu għall-ittra tal-Presidenza li titlob informazzjoni aġġornata 

fir-rigward tar-rakkomandazzjonijiet. Abbażi tal-informazzjoni rċevuta mill-Istati Membri, il-

Presidenza ħejjiet rapport, li ġie diskuss fil-Grupp ta' Ħidma dwar il-Kooperazzjoni f'Materji 

Kriminali fl-4 ta' Novembru 2011. Verżjoni riveduta ġiet preżentata fil-laqgħa tal-CATS fil-

25 ta' Novembru 2011.

4. Bil-ħsieb ta' dan ta' hawn fuq il-Coreper huwa mitlub jistieden lill-Kunsill jieħu nota tar-

rapport tal-Presidenza li jinsab f'15815/1/11 REV 1 CRIMORG 190 COPEN 283 EJN 138 

EUROJUST 164.

______________

  
1 8302/4/09 REV 4 CRIMORG 55 COPEN 68 EJN 24 EUROJUST 20.


